
Annotatsiya. Mazkur maqolada daromadlar va xarajatlarni hisobga olish va nazorat qilishni 

takomilashtirishning asosiy yoʻnalishlari boʻyicha taklif hamda tavsiyalar berilgan. Raqamli iqtisodiyotining 

shakllanishi sharoitida moliyaviy koʻrsatkichdan samarali foydalanish tadbirkorlik subektlari faoliyatida muhim 

ahamiyat kasb etadi. Daromadlar va xarajatlarning  moliyaviy natijasi qoʻshma biznes boshqaruvi, shuningdek 

kreditorlar uchun investorlar, hamkorlar jalb etish uchun muhim mezon hisoblanadi.  

Tayanch iboralar: xarajatlar daromadlar biznes-sheriklar Mahsulot (ish, xizmatlar tannarxi, davr xarajatlari, 

moliviy faoliyat boʻyicha xarajatlar, daromad soligʻi boʻyicha xarajatlar, mahsulot (ish, xizmatlar koʻrsatish)sotishdan 

daromad, asosiy faoliyatning boshqa daromadlari.  

Аннотация. В данной статье представлены предложения и рекомендации по основным направлениям 

совершенствования учета и контроля доходов и расходов. В контексте формирования цифровой экономики 

эффективное использование финансовых показателей имеет большое значение в деятельности 

хозяйствующих субъектов. Финансовый результат доходов и расходов является важным критерием для 

совместного управления бизнесом, а также для привлечения инвесторов и партнеров кредиторами. 

Ключевые слова: расходы, доход, деловые партнеры, себестоимость товаров (работ, услуг), 

периодические издержки, расходы на финансовую деятельность, расходы на подоходный налог, доход от 

продажи товаров (работ, услуг), прочие доходы от основной деятельности. 

Abstract: This article presents proposals and recommendations on key areas for improving the accounting and 

control of income and expenses. In the context of the formation of the digital economy, the effective use of financial 

indicators is of great importance in the activities of economic entities. The financial result of income and expenses is 

an important criterion for joint business management, as well as for attracting investors and partners to creditors. 

Key words: expenses, income, business partners, cost of goods (works, services), periodic costs, expenses on 

financial activities, expenses on income tax, income from the sale of goods (works, services), other income from core 

activities. 

 

▪ KIRISH 

О‘zbekiston jahon xо‘jaligi tizimining tо‘laqonli 

faol a’zosiga aylanib borgani sayin, xalqaro hisob tizimi 

mamlakatdagi buxgalteriya hisobining rivojlanishiga  о‘z 

ta’siri kо‘rsatmoqda. О‘z navbatida mamlakatimiz 

amaliyotidagi buxgalteriya hisobi ham milliy 

iqtisodiyotimizning о‘ziga xos xususiyatlari va xalqaro 

standartlar asosida takomillashib bormoqda. Boshqa 

sohalar qatorida  hisob tizimidagi turlicha yangi -

yangi g‘oyalar, atamalar va qarashlarning, 

https://ojs.kstu.uz/index.php/ej
https://doi.org/10.70769/3030-315X.II.1.1.2026.9

xususan  ishlab chiqarish hisobi tо‘g‘risidagi  

turlicha qarashlar yuzaga kelishi buxgalteriya 

hisobi tizimidagi islohotlarni yanada kengroq 

doirada davom ettirishni  talab etadi.  

Iqtisodiyotni modernizatsiyalash va 

diversifikatsiyalash sharoitida xо‘jalik faoliyati 

jarayonining yakuniy bosqichida moliyaviy natijalarni 

aniqlashda olinadigan tayyor mahsulotlarning tannarxida 

sarflangan xomashyo va materiallarning ulushini 

imkoniyat darajasida kamaytirish muhim о‘rin tutadi, 

chunki talab va taklifdan kelib chiqqan holda ularga 

о‘rnatilgan baho mahsulotlarning xaridorgirlik darajasini 

belgilaydi. Moliyaviy hisobotning xalqaro standartlariga 

о‘tishni jadallashtirish orqali xorijiy investorlarni zarur 

axborot muhiti bilan ta’minlash va xalqaro moliya 

bozorlariga kirish imkoniyatlarini kengaytirish, 

shuningdek, hisob  sohalari mutaxassislarini xalqaro 

standartlar bо‘yicha tayyorlash tizimini takomillashtirish 

maqsadida, aksiyadorlik jamiyatlari, tijorat banklari, 

sug‘urta tashkilotlari va yirik soliq tо‘lovchilar toifasiga 

kiritilgan yuridik shaxslar 2021 yil 1 yanvardan boshlab, 

Moliyaviy hisobi xalqaro standarti asosida buxgalteriya 

hisobi yuritilishini tashkil etishi va 2021 yil yakunlaridan 

boshlab moliyaviy hisobotni Moliyaviy hisobni xalqaro 

standarti asosida tayyorlashi belgilab qо‘yildi [2].  

Mahsulotlar xalqaro bozorga kirib borishi uchun 

aksionerlar, investorlar maxsulot tannarxi, ularning 

bozor narxlari va moliyaviy natijalar tо‘g‘risida 

atroflicha malumotga ega bо‘lishi zarur. 

Pandemiya sharoitida xо‘jalik yurituvchi 

subektlar faoliyatining asosiy maqsadi ijobiy moliyaviy 

natijaga erishish, ya’ni maksimal darajada foyda olishdir. 

Shu holat kompaniyalarda moliyaviy natijalar hisobi 

tо‘g‘risida tezkor va ishonchli axborotlarni olish va 

muhim boshqaruv qarorlarini qabul qilish imkoniyatini 

yaratib beradi. Bu shundan dalolat beradiki, xalqaro 

bozorga chiqish xorijiy hamkorlarning moliyaviy 

natijalar hisobi xususiyatlarini aniqlash, ularda 

moliyaviy hisobotning xalqaro standartlarini qо‘llashni 

taqozo etadi. Shuning uchun ayni paytda butun dunyoda 

daromadlar va xarajatlar hamda moliyaviy natijalar 

hisobini xalqaro standartlar asosida tashkil qilishga 

e’tibor qaratilmoqda. Vaholanki, jahonning kо‘pgina 

davlatlari fond birjalarida aksiyalari joylashtirilgan 

kompaniyalardan moliyaviy hisobotlarni xalqaro 

standartlar asosida tuzishni talab etadi. Mamlakatimiz 

iqtisodiyotining turli soha va tarmoqlarida faoliyat 

yurituvchi xо‘jalik yurituvchi subektlarning daromadlar 

va xarajatlar hamda moliyaviy natijalar hisobini xalqaro 

standartlar asosida tashkil qilish zarurati hozirgi 

globallashuv jarayonida mazkur muammoning 

dolzarbligini yanada oshirmoqda . 

▪ ADABIYOTLAR SHARHI 

Daromadlar va xarajatlar va moliyaviy natijalarni 

hisobga olish va nazorat qilish va uni takomilashtirish 

bо‘yicha kо‘pgina chet el va О‘zbekiston olimlari о‘z 

fikrlarini bildirishgan. Masalan, Rossiyalik olim 

A.V.Smetankoning ilmiy tadqiqotlarida daromad va 

xarajatlarni hisobga olish, shuningdek, moliyaviy 

natijalarni shakllantirish mexanizmi tashkilot va 

boshqaruv qarorlarini qabul qilish samaradorligini tahlil 

qilish uchun axborot manbai bо‘lganligi sababli 

moliyaviy natijalar hisobini takomillashtirish zarur. [5].  

Rossiyalik olim L.V. Donsovaning fikriga kо‘ra: 

buxgalteriya hisobida foyda olishning tuzilishi va tartibi 

eng muhim masalalardan biri hisoblanishi va moliyaviy 

natijalar tо‘g‘risidagi ishonchli hisobot va foydadan 

foydalanish korxonaning moliyaviy holatini tahlil qilish, 

uning kuchli va zaif tomonlarini aniqlash uchun yaxshi 

asos bо‘lib xizmat qilishi mumkin. Uni mustahkamlash 

yoki qiyin moliyaviy vaziyatdan chiqish chora-

tadbirlarini belgilab olish muhim omillardan biri 

ekanligini ta’kidlab о‘tgan  [6]. 

A.V.Smetanko, A.S.Kovalenko, I.S.Sharapova, 

YE.S.Sorokina, N.V.Burdyuglarning ilmiy 

tadqiqotlarida moliyaviy natijalarni hisobga olish, 

moliyaviy hisobning yakuniy bosqichi hisoblanadi deb 

о‘z fikrlarini yoritib berdilar. Shuning uchun uni 

takomillashtirish buxgalteriya hisobini oldingi 

bosqichlarda ratsionalashtirish lozimligi va bunday 

sharoitda buxgalteriya hisobi va marketingni 

uyg‘unlashtirishga asoslangan strategik hisob tizimiga 

erishish ma’lum bir davr uchun tashkilotning faoliyati 

natijasida deb tushunish kerak degan xulosaga keldi [8]. 

▪ TADQIQOT METODOLOGIYASI  

Tadqiqot ish jarayonida iqtisodiy voqelik 

jarayonlarini о‘rganishning ilmiy usullari – esperimental 

tadqiqot, umumlashtirish, guruhlashtirish, tahlilning 

mantiqiy va taqqoslama usullari, abstrakt-mantiqiy 

fikrlash, qiyosiy tahlil, statistik tahlil, istiqbolli 

prognozlash, iqtisodiy tahlil, buxgalteriya hisobi va 

boshqa usullardan foydalanilgan.  

▪ TAHLIL VA NATIJALAR  

О‘zbekiston Respublikasi ham MHXS lariga 

bosqichma-bosqich о‘tmoqda. 2017-2021 yillarda 

О‘zbekiston Respublikasini rivojlantirishning beshta 

ustuvor yо‘nalishlari bо‘yicha harakatlar strategiyasida 

“Xalqaro iqtisodiy hamkorlikni rivojlantirish, shu 

jumladan еtakchi xalqaro va xorijiy moliyaviy institutlar 

bilan aloqalarni kengaytirish yо‘li bilan, puxta о‘ylangan 

tashqi qarzlar siyosatini amalga oshirishini davom etish, 

jalb qilingan xorijiy investitsiyalar va kreditlardan 

samarali foydalanish” vazifasi ham xalqaro moliyaviy 

institutlar, jumladan Moliyaviy Hisobotning Xalqaro 

Standartlari Qо‘mitasi bilan hamkorlikni yо‘lga 

qо‘yishni dolzarb masalalar qatoriga kо‘tarmoqda. [3]  

10.11.2022-yilda Oʻzbekiston Respublikasi 

Moliya vazirining 61-sonli "Oʻzbekiston Respublikasi 

hududida qoʻllash uchun moliyaviy hisobotning xalqaro 

standartlari va unga tushuntirishlar matnini tan olish 

toʻgʻrisida" Buyrugʻi  tasdilandi.[1] 

Ushbu masalalarning kun tartibiga qо‘yilishi 

MHXSlari asosida moliyaviy hisobot tuzish 

metodologiyasini takomillashtirishni taqozo etadi. Bitta 

xо‘jalik yurituvchi subektning odatdagi faoliyati 

natijasida paydo bо‘ladigan moddalar boshqa subektga 

nisbatan favqulodda bо‘ladigan moddalar bо‘lishi 

mumkin. Daromadlar va xarajatlarning moddalari 

о‘rtasidagi chegara hamda ularning har xil 

kombinatsiyalari ham xо‘jalik yurituvchi subektning 

ishlari natijalarini kо‘rsatish imkoniyatini beradi. 

Bunday bо‘limlar har xil moddalarni о‘z ichiga oladi. 

Masalan, moliyaviy natijalar tо‘g‘risidagi hisobot 

soliqqa tortilgungacha va undan keyingi moliyaviy-

xо‘jalik faoliyatidan daromadni kо‘rsatadi. Xususiy 

kapital egalarining ulushlari daromad hisoblanmaydi; 

xususiy kapitalning egalari о‘rtasida taqsimlanishi 

xarajat hisoblanmaydi. “Moliyaviy hisobot orqali barcha 

axborot ehtiyojlarini qondirish mumkin bо‘lmasada, 

barcha foydalanuvchilar uchun umumiy bо‘lgan talablar 

amal qiladi. Nimaga deganda, sarmoyadorlar kompaniya 

uchun kapital ta’minotchisi hisoblanadi, ularning 

extiyojini qondiradigan axborotlarni ta’min etish 

moliyaviy hisobotdan boshqa foydalanuvchilarning ham 

kо‘pchilik ehtiyojlarini qondira oladi”. Kompaniya 

rahbariyati har bir qо‘llaniladigan BHXS va izohlari 

bо‘yicha Doimiy Qо‘mitaning izohlash talablariga tо‘liq 

muvofiq holda hisob siyosatini ishlab chiqishi kerak. 

«Mahsulot (ish, xizmat)larni ishlab chikarish va sotish 

xarajatlarining tarkibi hamda moliyaviy natijalarni 

shakllantirish tartibi tо‘g‘risidagi Nizom»ga asosan 

xо‘jalik subektlari quyidagi faoliyatdan daromad oladi 

(1-rasm).

  
1-rasm. Daromadlar turlari1.  

 

Daromadlar deb xo‘jalik yurituvchi subyektlarda 

hisobot davrida faoliyatini yuritish mobaynida 

aktivlarning ko‘payishi yoxud majburiyatlarning 

kamayishidir. Xarajatlar deb korxona aktivlari 

mikdorining kamayishiga olib keluvchi majburiyatlar 

vujudga kelishi yoki aktivlar sarflanishi natijasida 

iktisodiy manbaning kamayishiga aytiladi. Ular, odatda, 

faoliyat muntazamligini ta’minlash va daromad olish 

uchun sarflanadi. «Mahsulot (ish, xizmat)larni ishlab 

chikarish va sotish xarajatlarining tarkibi hamda 

moliyaviy natijalarni shakllantirish tartibi to‘g‘risidagi 

Nizom»ga asosan xo‘jalik yurituvsi subyektlar quyidagi 

xarajatlarni amalga oshiradi. Xarajatlarni hisobga 

olishning muhim xususiyatlaridan biri shundan iboratki, 

ular qaysi maksad uchun (aytaylik, daromad olish) va 

amalga oshirish shaklidan (pulli, moddiy) qat’iy nazar 

hisobda tan olinishi zarur.

 
Manba: 21-BXMS asosida muallif tomonidan ishlab chiqildi. 

Har bir xо‘jalik yurituvchi subekt ishlab chiqarish 

hisobotida о‘z faoliyatiga xos bо‘lgan kо‘rsatkichlarni 

tо‘ldirib boradi. Moliyaviy hisobot har yili bir martadan 

kam bо‘lmagan tartibda taqdim qilinishi shart. 3-rasmda 

keltirilgan elementlarga xalqaro standartda keltirilgan 

tavsiflarini keltiramiz:

  

 
1 Muallif tomonidan ishlab chiqildi 

Daromadlar 
turlari

Mahsulot (ish, 
xizmatlar 

kо‘rsatish)sotishdan 
daromad 9000-schyot

Asosiy faoliyatning 
boshqa daromadlari

9300-schyot

Moliviy faoliyatdan 
daromad 9500-

schyot

Favqulodda foyda 
9710-schyot

Xarajatlar 
turlari

Mahsulot (ish, 
xizmatlar tannarxi 

9100-schyot

Davr xarajatlari 
9400-schyot

Moliviy faoliyat 
bо‘yicha xarajatlar 

9600-schyot

Favqulodda zarar 
9720-schyot

Daromad solig‘i 
bо‘yicha xarajatlar 

9800-schyot

3-rasm. Moliyaviy hisobot elementlari 

Daromadlar va xarajatlar va moliyaviy natijalar 

hisobi va hisoboti amaliyotida  Moliyaviy hisobotning 

xalqaro standartlari (MHXS) muhim ahamiyat kasb 

etadi. 

Investorlar va boshqa moliyaviy axborotdan 

foydalanuvchilar (masalan, davlat organlari, kasaba 

uyushmalari, biznes-sheriklar va h.k.) о‘zlarini 

qiziqtirgan tashkilot haqidagi ma’lumotdan manfaatdor 

bо‘ladi. Bu manfaat esa ularning iqtisodiy, investitsion 

va huquqiy qaror chiqarishlari zaruratidan kelib chiqadi. 

Misol uchun, ular aksiyador kiritgan mablag‘lari 

qanchalik foyda keltirishi, biznes mulki qanchalik 

о‘sgani, qarzdorlik holati qanday ahvoldaligi kabi 

savollar bilan qiziqishlari tabiiy. Undan tashqari, 

salohiyatli investor biror biznesga mablag‘ kiritish yoki 

kiritmaslik haqidagi qarorini yaxshilab baholashga 

urinadi, bunda u tashkilotni ish yuritayotgan tarmoqdagi 

boshqa shirkatlar bilan solishtirib kо‘rishiga tо‘g‘ri 

keladi. Buning uchun mazkur tashkilotning iqtisodiy, 

mulkiy va moliyaviy holati va о‘tgan davr faoliyati 

natijalari haqidagi raqamli va tushuntirish matnlaridan 

iborat hisobotga zarurat tug‘iladi. 

Ayniqsa qayta ishlashga ixtisoslashgan 

korxonalar mahsulotlarining har bir turi bо‘yicha alohida 

hisob yuritishlari talab etiladi. Shu bilan birga, 

О‘zbekistonda faoliyat yuritayotgan qayta ishlovchi 

korxonalar bozor va iste’molchilar talablaridan kelib 

chiqib, xom ashyolarni qayta ishlashlari va shu asosda 

mahsulotlar assortimentini yaratishlari maqsadga 

muvofiqdir. 

Shuni alohida ta’kidlab о‘tish joizki, amaliyotda, 

aksariyat, korxona boshqaruvi va buxgalteriya bо‘limi 

mutaxassislari xarajatlarni tarmoq xususiyatlaridan kelib 

chiqib, xarajatlarni alohida moddalariga ajratish shart 

emas deb hisoblaydilar.  

Bizningcha esa, umuman olganda, ushbu holat 

korxona hisob siyosatiga zid bо‘lmasada, lekin ushbu 

mulohazalar tо‘g‘ri emas, chunki qayta ishlovchi 

korxonalar mahsulot ishlab chiqarish xarajatlari 

shakllantirilishiga bо‘lgan ehtiyoj ortib boraveradi. 

Korxona buxgalteriya hisobida daromadlar va xarajatlar 

hamda moliyaviy natijalarni aniqlashda xarajatlar 

moddalari bо‘yicha ma’lumotlar muhimligi ortadi, 

samarali boshqaruv qarorlarini qabul qilishda esa, 

xarajatlar tо‘g‘risidagi axborotlar bazasi aniqligi, 

tо‘liqligi va tezkorligi, ular bо‘yicha taxliliy natijalar, 

unumsiz xarajatlarni kamaytirishga qaratilgan chora-

tadbirlarni qо‘llash ahamiyati ortib boradi.  

Bizningcha xarajatlarni alohida moddalariga 

ajratilgan holda hisobot shakllarida ham aks ettirish 

maqsadga muvofiq. Chunki har  bir  tarmoqning 

mahsulotini rentabelligi va boshqa samaradorlik 

kо‘rsatkichlarini aniqlashda va moliyaviy hisobot 

ma’lumotlari umumlashgan ma’lumot bо‘lganligi 

sababli kо‘zlangan  maqsad uchun еtarli ma’lumotni bera 

olmaydi. Shuning uchun korxonalarda har  bir tarmoq 

moliyaviy natijasini aniq kо‘rsatish maqsadida  yangicha 

xalqaro standartlar talabiga javob beradigan “Moliyaviy 

natijalar tо‘g‘risidagi  hisobot”ni blankalari ishlab 

chiqilib joriy qilinishi kerak. Shunda har bir tarmoqning 

ishlab chiqarish  tannarxi, moliyaviy natijalari 

tо‘g‘risidagi ma’lumotni korxona boshqaruvi xodimlari 

oson va aniq olishlari mumkin. Bu esa ularga aniq 

ma’lumotlarga asoslanib tezkor qarorlar qabul qilishda 

muhim axborot vazifasini о‘tashi mumkin. 

Ma’lumki, rentabellik korxonalar faoliyatini, 

ishlab chiqarish resurslaridan foydalanish 

samaradorligini umuman ifodalashi lozim. 

Shunday qilib, umuman moliyaviy tahlilga 

о‘xshab, rentabellik darajasini о‘lchashda ham umumiy 

qabul qilingan uslub, kо‘rsatkichlar tuzilmasi hali 

shakllanmagan. Shuning uchun, amaliyotda korxonalar 

tarmoq xususiyatlaridan kelib chiqib, xarajatlar 

moddalarini tasniflash  va shunga muvofiq hisobini 

yuritish maqsadga muvofiqdir va bu esa, korxonada 

samarali boshqaruv qarorlarini qabul qilinishiga va 

xarajatlarni eng maqbul variantlarda boshqarishga 

xizmat qiladi deb hisoblaymiz. 

▪ XULOSA VA TAKLIFLAR 

О‘zbekiston Respublikasi buxgalteriya hisobi 

tizimida daromadlar va xarajatlar hamda moliyaviy 

natijalarini hisobga olish va nazorat qilishni 

takomilashtirishning asosiy yо‘nalishlari nazariy 

asoslarini о‘rganish natijasida quyidagi xulosalarga 

kelindi:  

1. Moliyaviy hisobotning xalqaro standartlarida 

keltirilgan moliyaviy hisobotni tayyorlash va taqdim 

qilishning Konsepsiyasida moliyaviy hisobot 

foydalanuvchilariga sarmoyadorlar, xodimlar, qarz 

beruvchilar, ta’minotchilar va boshqa savdo kreditorlari, 

Zamonaviy buxgalter -auditor

Moliyaviy holatni aks ettiruvchi 

elementlar

Aktivlar

Majburitlar

Kapital

Moliyaviy natijalarni aks ettiruvchi 

elementlar

Daromad

Xarajat

xaridorlar, hukumat organlar, jamoatni kiritgan holda, 

ularning axborot ehtiyojlarini qondirish masalasini 

quyidagicha tavsiflaydi: “Moliyaviy hisobot orqali 

barcha axborot ehtiyojlarini qondirish mumkin 

bо‘lmasada, barcha foydalanuvchilar uchun umumiy 

bо‘lgan talablar amal qiladi.  

2. Moliyaviy hisobotlarda moddalarni taqdim qilinishi va 

ularning tasnifi bir davrdan ikkinchi davrda saqlanishi 

lozim (taqdim qilishning ketmaketligi). Korxona 

moliyaviy hisobotlarni taqdim qilishda usullarga 

о‘zgartirish kiritishi kerak bо‘ladi, agarda о‘zgargan 

tarkib ehtimol tо‘liq saqlaNilsa yoki muqobil kо‘rinishda 

taqdim qilishdan olinadigan naf muqarrar bо‘lishi kо‘rib 

chiqildi.  

4. Bozor iqtisodiyoti sharoitida xо‘jalik yurituvchi 

subektlarda foydani oshirishning yangi imkoniyatlarini 

topish dolzarb muammolardan biri hisoblanadi. Bu esa, 

moliyaviy natijalarni shakllantirishning konseptual 

jihatlarini takomillashtirishni talab etadi.  

5. Korxonalarda har  bir tarmoq moliyaviy natijasini aniq 

kо‘rsatish maqsadida yangicha xalqaro standartlar 

talabiga javob beradigan “Moliyaviy natijalar 

tо‘g‘risidagi  hisobot”ni blankalari ishlab chiqilib joriy 

qilinishi kerak. Shunda har bir tarmoqning ishlab 

chiqarish  tannarxi, moliyaviy natijalari tо‘g‘risidagi 

ma’lumotni korxona boshqaruvi xodimlari oson va aniq 

olishlari mumkin. Bu esa ularga aniq ma’lumotlarga 

asoslanib tezkor qarorlar qabul qilishda muhim axborot 

vazifasini о‘tashi mumkin. 

